
«Ырыам ыраах көттүн…» 

 

        Калиста      Афанасьевна       Пахомованы  

    Санаан – ахтан  ааспатах  күммүт  суох... 

        Кини   айан  хаалларбыт ырыаларын  күн  

    аайы  ыллыыбыт, кырачаан  оҕолорбутугар  

    үөрэтэбит.  Калиста  Пахомова  ырыаларын  

    Саха   сирин  оҕолоро  бары   ыллаатыннар,  

    туһанныннар    диэн     бу     хомуурунньугу 

    таһаарарга сананныбыт.  

     Манна урут айыллыбыт, ылламмыт 

ырыаларын сэргэ ханна да бэчээттэммэтэх,  ылламматах  ырыалар  эмиэ  

киирдилэр. Туһанарга судургу буоллун диэн ырыа хайдах ылланара, ону сэргэ 

ырыа фонограммата хас даҕаны тональностька уһуллан киирдилэр. 

    Калиста Пахомова үйэтин тухары кырачаан оҕолордуун алтыспыт буолан, 

оҕо чараас дууһатын кылын таарыйар, кини үөрбүт, мэниктээбит, 

толкуйдаабыт санаатын, күннээҕи олоҕун үүт-үкчү ойуулаан көрдөрөр, 

ылыннарыылаахтык сэһэргиир ураты талааннаах ырыа айааччы буолар. Ол да 

иһин, кини ырыаларын оҕо аймах ис - сүрэҕиттэн сөбүлээн ыллыыр, 

салайааччылар репертуардарыгар киллэрэллэр. 

    Ырыаны таптааҥ, ырыаны ыллааҥ, ким ырыаны доҕор оҥостубут - ол 

дьоллоох, соргулаах, олоҕор ураты ситиһиилээх! 

 

                                         МАРИЯ СЕМЕНОВА 

                                               Элгээйитээ5и  искусство оскуолатын директора,  

                                                Саха  Республикатын  культуратын  туйгуна. 

 

 



 

 

                                  Сайын  иэдэһин 

                                     Самыыр  сууйда, 

                                     Ордук  быйаҥ 

                                     Олохсуйда. 

 

                                             Күөх  алааска 

                                             Күммүт  тыкта, 

                                             Күөх  хонуубут 

                                             Күлэ  сытта. 

 

                                     Ала  ынахпыт 

                                     Аһыы  киириэ, 

                                     Өлгөм   үүтү 

                                     Өрүү  биэриэ. 
 

 

 

 

 

 

 

 

 

 

  



 

 

                                       Хаачыал-маачыал, 

    Үөһии-үөһэ, 

    Хаачыал-маачыал, 

    Көтүт  эрэ. 

          Хаачыал-маачыал, 

                                                            Төлө  мөхтө, 

                                                            Хаачыал-маачыал, 

                                                            Умса  көттө. 

 Хаачыал-маачыал, 

 Биэтэҥ  тэптэ, 

 Хаачыал-маачыал, 

 «Өссө» - диэтэ.  

                                                          Харах  уута 

                                                          Тахсан  кэллэ,  

                                                          Хаачыал-маачыал 

                                                         «Каака» - дэттэ. 

 

 

 

 

 

 

 

 

  



 

 

                                              
                                              Мин  бэйэм, мин бэйэм, 

                Сулбу ойон  турабын,  

                Сонно  тута  таҥнабын, таҥнабын. 

 

                      Мин  бэйэм, мин  бэйэм, 

                      Бачыыҥкабын  кэтэбин, 

                      Баана  охсон  кээһэбин,  кээһэбин. 

 

                 Мин  бэйэм, мин  бэйэм, 

                 Уһаппакка  суунабын, 

                 Уонна  аһыы  барабын,  барабын. 

 

                      Мин  бэйэм, мин  бэйэм, 

                      Ичигэстик  таҥнабын,  

                                             Эмиэ  оонньуу  тахсабын,  тахсабын. 

 

 

 

 

 

 

 

 

  



 

 

                                               

                                         Эйэҕэстэй  эҕэрдэ 

                                            Эйиэхэҕэ  тириэрдэ, 

                                            Сиэнчиктэриҥ  кэллибит 

                                            Сиэттиһэммит  киирдибит! 

                                                                       Хос ырыата: 

                                                                 Эбээчикээ-эбээккэ, 

                                                                 Эбээчикээ-чээчиккээ! 

                                            Таптыы  көрөр  хараҕыҥ 

                                            Чаҕыл  күннүү  сылытар, 

                                            Көмүс  баата  баттаҕыҥ 

                                            Күндүл  күннүү  уоскутар! 

                               

                                            Эйэҕэстэй  эйэҕэс 

                                            Истиҥ-итии  эҕэрдэ! 

                                            Күүскэ-уохха  эбиллэр 

                                            Күннүү сылаас  эҕэрдэ! 

                                                              
 

 

 

 

 

  



 

 

Кымырдаҕастар  барахсаттар,                Кымырдаҕастар  барахсаттар, 

Кып-кырачаан   доҕоттор.                       Кып- кырачаан  доҕоттор. 

Онтон-мантан  тахсаллар,                       Ону-маны  көрөллөр,  

Онтон-мантан  кэлэллэр,                         Ону-маны булаллар,  

Онно-манна  сүүрэллэр,                          Онно-манна  аһыыллар, 

Онно-манна  сүтэллэр.                             Оннук-маннык  тотоллор. 

 

Кымырдаҕастар  барахсаттар,                Кымырдаҕастар барахсаттар, 

Кып-кырачаан  доҕоттор.                       Кып - кырачаан доҕоттор. 

Онтон-мантан  ытталлар,                       Ону-маны сэргииллэр, 

Онтон-мантан  түһэллэр.                        Онтон-мантан  үөрэллэр,  

Онно-манна  саһаллар,                            Ону-маны таһаллар, 

Онно-манна  киирэллэр.                         Онтон-мантан  астыналлар. 

 

 

 

     

     

     

 

 

 

 



 

 

Кыра  сиккиэр  үрдэҕинэ, 

Кыра  сиккиэр  кэллэҕинэ, 

Тэтиҥ  үөрэр,  тэтиҥ  күлэр,  

Тэлибириир,  битийэр. 

            Хос  ырыата: 

Сэбирдэхтэрэ  ытыс  курдук, 

«Тэс-тэс-тэс!»  таһыналлар. 

Оччугуйкаан  оҕо  курдук, 

«Сип-сип-сип» - сипсиһэллэр! 

 

«Кыраттан  да  үөрүҥ» - диэн 

Кылыбырас  ол  тэтиҥнэр 

Кыра  сиккиэр  кэллэҕинэ 

Кыымнаналлар,  үөрэллэр! 

 

 

 



 

Бэлэсэппиэт  тэбиэм  этэ,                            Саллаат  буола  сэриилэһэ 

Хаамарата  тэстибит.                                   Автоматтаах  сүүрүөхпүн. 

Мээчикпиниин  мэниктиэхпин,                  Автоматым  ыппат  буолбут, 

Ханна  сытар,  билбэппин.                          Буруһуна  тостубут. 

Оҕолор: Мээчикпитин  көрдүөҕүҥ,            Оҕолор: Буруһуна  булуохха, 

               Орон  аннын  көрүөҕүҥ.                             Сэриилэһэ  ойуохха 

Массыынанан  бирилэтэ                             Оонньуурдарым  алдьаммыттар 

Буор  таһыахпын,  оонньуохпун,               Оонньообокко  сыттыннар. 

Көлөһөтө   туллан  хаалбыт,                       Бэйэм  эмиэ  олоруом, 

Сатаан  сүүрбэт  букатын.                          Хата  күүс-уох  мунньунуом. 

Оҕолор:  Массыыната  алдьаммыт,           Оҕолор: Бүгүн өрөө,  оонньоомо, 

                Буору  бүгүн  таспаппыт.                          Оонньуурдаргын  сордоомо, 

                                                                                     Биһи  оонньуу  бардыбыт, 

                                                                                     Таһырдьа  ыстанныбыт. 

 

 


